
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
1. Անհրաժեշտությունը
«Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետև՝ Նախագիծ) մշակվել է ի կատարումն ՀՀ կառավարության 2025 թվականի դեկտեմբերի 25-ի N 1910-Ն որոշման (այսուհետ՝ Որոշում) 7-րդ կետի՝ ՀՀ 2026 թվականի պետական բյուջեով «Սոցիալական փաթեթի ապահովում» ծրագրով նախատեսված հատկացումներն ըստ հանրային իշխանության և տարածքային կառավարման մարմինների եռամսյակային (աճողական) կտրվածքով բաշխելու նպատակով:
2. Ընթացիկ իրավիճակը և տվյալ բնագավառում իրականացվող քաղաքականությունը 
ՀՀ աշխատանքի և սոցիալական հարցերի նախարարությունը՝ որպես «Հայաստանի Հանրապետության 2026 թվականի պետական բյուջեի մասին» ՀՀ օրենքի N 1 հավելվածով նախատեսված «Սոցիալական փաթեթների ապահովում» բյուջետային ծրագրի (1015) (այդ թվում՝ «Պետական հիմնարկների և կազմակերպությունների աշխատողների սոցիալական փաթեթով ապահովում» (12001) միջոցառման) գծով բյուջետային հատկացումների գլխավոր կարգադրիչ, «Հայաստանի Հանրապետության 2026 թվականի պետական բյուջեի մասին» ՀՀ օրենքի նախագծի մշակման փուլում (2026-2028թթ. ՄԺԾԾ բյուջետավորման գործընթացների շրջանակներում) հավաքագրել և ամփոփել է հանրային իշխանության և տարածքային կառավարման մարմինների եռամսյակային (աճողական) կտրվածքով բաշխելու վերաբերյալ առաջարկությունները: Նշենք, սակայն, որ սույն նախագծի մշակման համար ոչ թե հաշվի են առնվել մարմինների կողմից ներկայացված հայտերը (ընդհ՝ շուրջ 11 լրդ դրամ), որտեղ ներառված են նաև վերջիններիս թափուր հաստիքները, այլ տվյալ մարմինների գծով 1015 ծրագրի մասով 2025 թվականի կատարողական ցուցանիշների փաստացի արդյունքները (շուրջ 9.4 մլրդ դրամ)՝ 30.12.2025 թ. դրությամբ և ներկայացվել են Նախագծի NN 1 և 2 հավելվածներով, բացառությամբ «Այլ մարմինների» (հույժ գաղտնի), որոնց համար նախագծով՝ Որոշման N 4 և 9.1 հավելվածներով հատկացվող N 4 և 9.1 հավելվածներում սոցփաթեթի միջոցներ հատկացվում են մեկ՝ «Այլ մարմինների» տողով և աղյուսակով։ Սույն հանգամանքը պայմանավորված է նրանով, որ 1015 ծրագրի գծով 2026 թ. համար 9.6 մլրդ դրամ հատկացվել է՝ հաշվի առնելով 2024 թ. փաստացի կատարողական ցուցանիշը, այն է՝ շուրջ 9.1 մլրդ դրամը։ 
Համապատասխան հաշվարկները կցվում են Նախագծի փաթեթին՝ «բազա-սոցփաթեթ» անվանմանբ Excel ֆայլով)։
[bookmark: _GoBack]Միաժամանակ, հարկ է նշել, որ ՀՀ տարածքային կառավարման և ենթակառուցվածքների նախարարության համար՝ նախագծով՝ Որոշման N 4 և 9.1 հավելվածներով հատկացվող սոցփաթեթի միջոցները փաստացի ներառում են նաև Երևանի քաղաքապետարանի ենթակայության հանրակրթական դպրոցների և Կարեն Դեմիրճյանի անվան Երևանի մետրոպոլիտենի սոցփաթեթի շահառուների գումարները։ Հիմք ընդունելով այն, որ առանձին տողով կամ աղյուսակով Երևանի քաղաքապետարանի համար Որոշման NN 3, 4 և 9.1 հավելվածներով չէր կարող գումարներ նախատեսվել, համապատասխան գումարները ներառվել են ՀՀ տարածքային կառավարման և ենթակառուցվածքների նախարարության համար հատկացված միջոցներում։
Հարկ է նշել նաև, որ Նախագծով առաջարկվող տարբերակով եռամսյակային (աճողական) կտրվածքով հատկացումներն ընդունվելու դեպքում, եթե առանձին մարմիններում թափուր հաստիքների համալրմամբ կամ կառուցվածքային փոփոխություններով կամ այլ հանգամանքով պայմանավորված անհրաժեշտ կլինեն լրացուցիչ միջոցներ կամ որոշակի վերաբաշխումների անհրաժեշտություն, դրանք կկարգավորվեն՝ համապատասխան խնդիրը ՀՀ աշխատանքի և սոցիալական հարցերի նախարարությանը ողջամիտ ժամկետում ներկայացնելու դեպքում, նախարարության կողմից ՀՀ կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու նախաձեռնությամբ։
Այսպիսով, Նախագծով 1015-12001 միջոցառման շրջանակներում՝ ՀՀ 2026 թվականի պետական բյուջեով «Սոցիալական փաթեթի ապահովում» ծրագրով նախատեսված հատկացումները (133334 շահառուի համար 9,600,000.0 հազ. դրամ գումարը) բաշխվում են ըստ հանրային իշխանության և տարածքային կառավարման մարմինների եռամսյակային (աճողական) կտրվածքով: 
Արդյունքում, նշված մարմինների համար տարեկան գումարների վերաբաշխումից (նվազեցումներից և ավելացումներից) հետո Նախագծով 1015-12001 միջոցառման համար 2026 թվականի տարեկան ընդհանուր գումարները փոփոխության չեն ենթարկվում։ 
3. Կարգավորման նպատակը և բնույթը
Նախագիծը մշակվել է սոցիալական փաթեթի շահառուներին` սոցիալական փաթեթի տրամադրման գործընթացն ապահովելու նպատակով:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 18.08.2021 թ. N 1363-Ա որոշման հավելվածով հաստատված ՀՀ կառավարության 2021-2026թթ. ծրագրի 4-րդ՝ «Մարդկային կապիտալի զարգացում» բաժնի 4.6-րդ «Աշխատանք և սոցիալական պաշտպանություն» ենթաբաժնում նախատեսված է ընդլայնել պետական հատվածի աշխատողների սոցիալական երաշխիքները: 
Նախագծով առաջարկվող փոփոխությունը նպատակաուղղված է պետական հատվածի աշխատողների համար արդեն իսկ սահմանված սոցիալական երաշխիքների (սոցիալական փաթեթի իրավունքի շարունակականության) ապահովմանը։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ` ՀՀ պետական բյուջեից լրացուցիչ միջոցներ չեն պահանջվի: 
6. Նախագծի մշակման գործընթացում ներգրավված ինստիտուտները և անձիք
ՀՀ աշխատանքի և սոցիալական հարցերի նախարարություն
7. Ակնկալվող արդյունքը
Նախագծի ընդունմամբ ակնկալվում է ապահովել սոցիալական փաթեթի շահառու կազմակերպությունների՝ սոցփաթեթի շահառուներին սոցիալական փաթեթի տրամադրումը՝ աշխատողների մոտիվացման և աշխատանքի արդյունավետության բարձրացման նպատակով:

